
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Россия Федерацияса Оланподулӧ вежсьӧмъяс вынсьӧдӧм серти ӧтувроссияса гӧлӧсуйтӧмсӧ дасьтыны отсалан мероприятиеяс збыльмӧдӧм вылӧ Коми Республикаса республиканскӧй сьӧмкудйын урчитӧм сьӧм видзан пӧрадок вынсьӧдӧм йылысь
«Россия Федерацияса торъя оланпастэчас актъясӧ вежсьӧмъяс пыртӧм йылысь» 2020 во урасьӧм тӧлысь 27 лунся 27-ФЗ №-а Федеральнӧй оланпаслӧн 6 статья, Коми Республикаса Юралысьлӧн 2020 во рака тӧлысь 17 лунся 45-р №-а тшӧктӧмлӧн 7 пункт серти Коми Республикаса Веськӧдлан котыр шуис:
1. Вынсьӧдны Россия Федерацияса Оланподулӧ вежсьӧмъяс вынсьӧдӧм серти ӧтувроссияса гӧлӧсуйтӧмсӧ дасьтыны отсалан мероприятиеяс збыльмӧдӧм вылӧ Коми Республикаса республиканскӧй сьӧмкудйын урчитӧм сьӧм видзан пӧрадок содтӧд серти. 
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




             М. Порядин
Сыктывкар
2020 вося рака тӧлысь 31 лун
148 № 
ВЫНСЬӦДӦМА
Коми Республикаса Веськӧдлан котырлӧн
2020 во рака тӧлысь 31 лунся 148 №-а шуӧмӧн 
(содтӧд)
Россия Федерацияса Оланподулӧ вежсьӧмъяс вынсьӧдӧм серти ӧтувроссияса гӧлӧсуйтӧмсӧ дасьтыны отсалан мероприятиеяс збыльмӧдӧм вылӧ Коми Республикаса республиканскӧй сьӧмкудйын
урчитӧм сьӧм видзан
ПӦРАДОК
1.  Тайӧ Пӧрадокыс индӧ сьӧм видзан нырвизьяссӧ да сьӧм юклан, индӧм сьӧм видзӧм йылысь отчётносьт сетан пӧрадоксӧ, мыйта вичмӧдӧма Коми Республикаса республиканскӧй сьӧмкудйысь 2020 воын Россия Федерацияса Оланподулӧ вежсьӧмъяс вынсьӧдӧм серти ӧтувроссияса гӧлӧсуйтӧмсӧ (водзӧ – ӧтувроссияса гӧлӧсуйтӧм) дасьтыны отсалӧм вылӧ, а сідзжӧ Россия Федерацияса гражданалы татшӧм дасьтӧм йылысь юӧртны отсалӧм вылӧ (водзӧ – ӧтувроссияса гӧлӧсуйтӧмсӧ нуӧдны отсалӧм).
2. Ӧтувроссияса гӧлӧсуйтӧмсӧ нуӧдны отсалӧм вылӧ рӧскодсӧ збыльмӧдӧны Коми Республикаса республиканскӧй сьӧмкудйысь сьӧм тшӧт весьтӧ, мыйта вичмӧдӧма Коми Республикаса бӧрйысян комиссиялы. Коми Республикаса республиканскӧй сьӧмкуд сьӧмӧн медшӧр вӧдитчысьӧн, мыйта вичмӧдӧма ӧтувроссияса гӧлӧсуйтӧмсӧ нуӧдны отсалӧм вылӧ, лоӧ Коми Республикаса бӧрйысян комиссия.
3. Тайӧ Пӧрадок вынсялӧм бӧрын 15 лунысь оз сёрджык Коми Республикаса бӧрйысян комиссия юклӧ сьӧмсӧ ассьыс уджмогъяссӧ олӧмӧ пӧртӧм вылӧ, а сідзжӧ мутасса бӧрйысян комиссияяслы, мыйта урчитӧм пӧрадокын урчитӧма Коми Республикаса республиканскӧй сьӧмкудйын ӧтувроссияса гӧлӧсуйтӧмсӧ нуӧдны отсалӧм вылӧ.
Мутасса бӧрйысян комиссия, коді лоӧ юридическӧй кывкутысьӧн (водзӧ – мутасса бӧрйысян комиссия), Коми Республикаса республиканскӧй сьӧмкудйысь ӧтувроссияса гӧлӧсуйтӧм нуӧдны отсалӧм вылӧ урчитӧм сьӧм юклӧм йылысь Коми Республикаса бӧрйысян комиссияӧн помшуӧм примитӧм бӧрын 10 лунысь оз сёрджык юклӧ сылӧн веськӧдӧм улӧ воӧм Коми Республикаса республиканскӧй сьӧмкуд сьӧмсӧ ассьыс уджмогъяссӧ да участковӧй бӧрйысян комиссияяслысь уджмогъяссӧ олӧмӧ пӧртӧм вылӧ.
4.  Ӧтувроссияса гӧлӧсуйтӧмсӧ нуӧдны отсалӧм вылӧ Коми Республикаса республиканскӧй сьӧмкудйысь вичмӧдӧм сьӧмсӧ Коми Республикаса бӧрйысян комиссия да мутасса бӧрйысян комиссияяс видзӧны тайӧ Пӧрадокӧн урчитӧм могъяс вылӧ асьныс. 
5.  Бӧрйысян комиссияяслысь Коми Республикаса республиканскӧй сьӧмкуд сьӧм тшӧт весьтӧ могмӧдсьӧ сьӧмӧн татшӧм рӧскод: 
1)  гражданалы, кодъясӧс босьтлӧны бӧрйысян комиссияясын удж вылӧ, граждана-инӧда сёрнитчӧмъяс серти, а сідзжӧ бӧрйысян комиссияясӧ пырысьяслы ӧтувроссияса гӧлӧсуйтӧм нуӧдан юалӧмъяс серти Россия Федерацияса гражданалы адреснӧя юӧртӧмысь мынтӧмъяс вылӧ;
2)  печатнӧй да сувенирнӧй прӧдукция вӧчӧм да вайӧм вылӧ;
3)  оборудование (сы лыдын технологическӧй), мукӧд материальнӧй донаторъяс да рӧскод материалъяс ньӧбӧм, вайӧм да пуктӧм вылӧ, мыйяс колӧны ӧтувроссияса гӧлӧсуйтӧмсӧ дасьтӧм да нуӧдӧм да бӧрйысян комиссияяслысь уджсӧ могмӧдӧм вылӧ;
4)  транспорт рӧскод вылӧ, сы лыдын гӧлӧсуйтӧмсӧ сьӧкыда воӧдчан да ылысса местаясын, гӧлӧсуйтӧмсӧ гӧлӧсуйтӧм вылӧ жырйысь бокын нуӧдігӧн, бӧрйысян комиссиялысь документациясӧ вайигӧн;
5)  связь услугаяс вылӧ;
6)  Россия Федерацияса гражданалы юӧртӧм вылӧ, сы лыдын телефон пыр висьталӧмӧн, мукӧд ногӧн, ортсыса юӧртан средствояс вӧчӧм, вайӧм да меститӧм, аудиовизуальнӧй прӧдукция вӧчӧм да меститӧм вылӧ; 
7) вузӧс, уджъяс, услугаяс ньӧбӧм вылӧ, кутшӧмъяс йитчӧмаӧсь гражданалы юӧртӧмкӧд да бӧрйысян комиссияясӧ пырысьясӧс велӧдӧмкӧд;
8) юӧртан материалъяс меститӧмысь  йӧзӧс юӧртан средствояслысь, мукӧд организациялысь услугаяссӧ мынтӧм вылӧ;
9) гӧлӧсуйтӧм вылӧ жыръяс оформитӧм вылӧ;
10) бӧрйысян участокъяслӧн мутасъясын да зданиеясын, кытчӧ лӧсьӧдӧма гӧлӧсуйтӧм вылӧ жыръяссӧ, ӧтувроссияса гӧлӧсуйтӧмкӧд йитчӧм мукӧд мероприятие котыртӧм да нуӧдӧм вылӧ.
Тайӧ пунктса 1 - 7 пунктувъясын индӧм рӧскодсӧ вӧчӧны сэк, кор оз тырмы тайӧ могъяс вылӧ федеральнӧй сьӧмкудйысь сьӧмыс, мыйта вичмӧдӧма бӧрйысян комиссияяслы ӧтувроссияса гӧлӧсуйтӧмсӧ котыртӧм да нуӧдӧм вылӧ. 
6.  Ӧтувроссияса гӧлӧсуйтӧмсӧ нуӧдан юалӧмъяс серти Россия Федерацияса гражданалы адреснӧя юӧртӧмысь бӧрйысян комиссияясӧ пырысьяслы мынтысьӧны граждана-инӧда сёрнитчӧмъяс серти Коми Республикаса бӧрйысян комиссияӧн урчитӧм пӧрадокын.
7. Ӧтувроссияса гӧлӧсуйтӧмсӧ нуӧдны отсалӧм вылӧ бӧрйысян комиссияяслы вичмӧдӧм сьӧм тшӧт весьтӧ вузӧс, уджъяс, услугаяс серти закупкаяссӧ вӧчӧны юридическӧй кывкутысьяскӧд, асшӧр уджалысьяскӧд контрактъяс, граждана-инӧда сёрнитчӧмъяс, торъя йӧзкӧд сёрнитчӧмъяс кырымалӧмӧн Россия Федерацияса оланпастэчаслӧн положениеяс серти «Канму да муниципальнӧй могъяс вылӧ вузӧс, уджъяс, услугаяс серти закупкаяс юкӧнын контрактнӧй система йылысь» Федеральнӧй оланпаслӧн 1 статьяса 2 юкӧнын 6, 7 да 9 пунктъяссӧ тӧд вылӧ босьтӧмӧн. 
8. Ӧтувроссияса гӧлӧсуйтӧмсӧ нуӧдны отсалӧм вылӧ рӧскодсӧ збыльмӧдігӧн бӧрйысян комиссияяс торйӧн нуӧдӧны сьӧмкуд серти (бухгалтерскӧй) учёт, лӧсьӧдӧны сьӧмкуд серти (бухгалтерскӧй) да мукӧд финансӧвӧй отчётносьт оланпастэчас серти, а сідзжӧ збыльмӧдӧны сьӧмкуд сьӧм босьтысьлысь уджмогъяссӧ, кутшӧмъясӧс урчитӧма Россия Федерацияса сьӧмкуд кодексӧн.
9. Мутасса бӧрйысян комиссияяс помӧдз видзӧны ӧтувроссияса гӧлӧсуйтӧмсӧ нуӧдны отсалӧм вылӧ Коми Республикаса республиканскӧй сьӧмкудйысь вичмӧдӧм сьӧмсӧ Коми Республикаса бӧрйысян комиссияӧ ӧтувроссияса гӧлӧсуйтӧмсӧ нуӧдны отсалӧм вылӧ Коми Республикаса республиканскӧй сьӧмкудйысь вичмӧдӧм сьӧм видзӧм йылысь отчётъяс сеттӧдз тайӧ Пӧрадок дорӧ содтӧдын индӧм форма серти (водзӧ – отчёт).
10. Мутасса бӧрйысян комиссия сетӧ Коми Республикаса бӧрйысян комиссияӧ отчётсӧ ӧтувроссияса гӧлӧсуйтӧмсӧ нуӧдан лунсянь 15 лунысь оз сёрджык.
11. Коми Республикаса бӧрйысян комиссия сетӧ Коми Республикаса Юралысьлӧн Администрацияӧ отчётсӧ ӧтувроссияса гӧлӧсуйтӧмсӧ нуӧдан лунсянь 23 лунысь оз сёрджык.
12. Коми Республикаса Юралысьлӧн Администрация сетӧ Коми Республикаса Юралысьлы отчётсӧ ӧтувроссияса гӧлӧсуйтӧмсӧ нуӧдӧм бӧрын 28 лунысь оз сёрджык.
13. Ӧтувроссияса гӧлӧсуйтӧмсӧ нуӧдны отсалӧм вылӧ Коми Республикаса республиканскӧй сьӧмкудйысь бӧрйысян комиссияяслы вичмӧдӧм сьӧмсӧ, мый колис видзтӧг, ӧтувроссияса гӧлӧсуйтӧмсӧ нуӧдан лун бӧрын видзны оз позь, кырымалӧм сёрнитчӧмъяс да контрактъяс серти мынтӧм вылӧ урчитӧм сьӧм кындзи.
14. Коми Республикаса республиканскӧй сьӧмкуд сьӧмсӧ торъя мог вылӧ видзӧм бӧрся, мыйта вичмӧдӧма ӧтувроссияса гӧлӧсуйтӧмсӧ нуӧдны отсалӧм вылӧ, урчитӧм пӧрадокын видзӧдӧны Коми Республикаса бӧрйысян комиссия да канмусянь финансӧвӧй контроль нуӧдан органъяс.
Россия Федерацияса Оланподулӧ вежсьӧмъяс вынсьӧдӧм серти ӧтувроссияса гӧлӧсуйтӧмсӧ дасьтыны отсалан мероприятиеяс збыльмӧдӧм вылӧ Коми Республикаса республиканскӧй сьӧмкудйын урчитӧм сьӧм видзан пӧрадок дорӧ
СОДТӦД 
Форма 
 Коми Республикаса республиканскӧй сьӧмкудйысь 2020 воын ӧтувроссияса гӧлӧсуйтӧмсӧ дасьтыны, а сідзжӧ Россия Федерацияса гражданалы татшӧм дасьтӧм йылысь юӧртны отсалӧм вылӧ вичмӧдӧм сьӧм видзӧм йылысь
ОТЧЁТ
	Д/в№
	Сьӧм видзан нырвизь

	Ӧтувъя мында, шайт

	1.
	Гражданалы, кодъясӧс босьтлӧны бӧрйысян комиссияясын удж вылӧ, граждана-инӧда сёрнитчӧмъяс серти, а сідзжӧ бӧрйысян комиссияясӧ пырысьяслы ӧтувроссияса гӧлӧсуйтӧм нуӧдан юалӧмъяс серти Россия Федерацияса гражданалы адреснӧя юӧртӧмысь мынтӧмъяс
	

	2.
	Печатнӧй да сувенирнӧй прӧдукция вӧчӧм да вайӧм
	

	3.
	Оборудование (сы лыдын технологическӧй), мукӧд материальнӧй донаторъяс да рӧскод материалъяс ньӧбӧм, вайӧм да пуктӧм вылӧ, мыйяс колӧны ӧтувроссияса гӧлӧсуйтӧмсӧ дасьтӧм да нуӧдӧм да бӧрйысян комиссияяслысь уджсӧ могмӧдӧм вылӧ
	

	4.
	Транспорт рӧскод
	

	5.
	Связь услугаяс
	

	6.
	Россия Федерацияса гражданалы юӧртӧм, сы лыдын телефон пыр висьталӧмӧн, мукӧд ногӧн, ортсыса юӧртан средствояс вӧчӧм, вайӧм да меститӧм, аудиовизуальнӧй прӧдукция вӧчӧм да меститӧм
	

	7.
	Вузӧс, уджъяс, услугаяс ньӧбӧм, кутшӧмъяс йитчӧмаӧсь гражданалы юӧртӧмкӧд да бӧрйысян комиссияясӧ пырысьясӧс велӧдӧмкӧд
	

	8.
	Юӧртан материалъяс меститӧмысь йӧзӧс юӧртан средствояслысь, мукӧд организациялысь услугаяссӧ мынтӧм
	

	9.
	Гӧлӧсуйтӧм вылӧ жыръяс оформитӧм

	

	10.
	Бӧрйысян участокъяслӧн мутасъясын да зданиеясын, кытчӧ лӧсьӧдӧма гӧлӧсуйтӧм вылӧ жыръяссӧ, ӧтувроссияса гӧлӧсуйтӧмкӧд йитчӧм мукӧд мероприятие котыртӧм да нуӧдӧм
	


Лыткин
Пас лыд 9019 

